
				এই পাতাটির মুদ্রণ সংশোধন করা প্রয়োজন। 
RRV কালিদাস ।
কোথায়,-কোন সাগর পারে হরণ করিয়া লইয়া গেল ! আর পতি-মুখ-সন্দর্শনের আশাও ছিল না। নিজের দােষে নিজেই বিপৎ-সাগরে . ডুবিয়াছিলেন । তিনি সেই অশোককাননে বসিয়া নীরবে অশ্রু-বিসৰ্জন করিতেন, আর নিজের দুর্ভাগ্যস্মরণ করিয়া, নিজকেই ধিক্কার দিতেন। পিতা জনক, ধনুৰ্ভঙ্গপণ করিয়া, যে রত্নহীর জানকীর কণ্ঠে পরাইয়াছিলেন, স্বদোষে জানকী তাহা হারাইয়াছেন। তঁহার আর দুঃখের অবধি ছিল না । দীর্ঘকাল পরে, তাহার সেই চিরন্ধ্যাত, হািদয়েশ্বরের সহিত সীতা মিলিত হইয়াছেন, সেই কল্পনাতীত, আশাতীত, প্ৰনষ্ট হৃদয়রত্বের সহিত পুনঃসঙ্গত হইয়াছেন, আজ সীতার পরম আনন্দ । বিশ্বব্ৰহ্মাণ্ড,-যাহ কাল তাহার নয়নে রুক্ষ “জীর্ণ অরণ্যাবৎ’ ভীষণ শ্মশানবৎ, গত-জীবিত শবদেহবৎ প্রতীয়মান হইত, আজ সেই জগৎ নূতন—অনন্ত-সৌন্দৰ্য্যময় বলিয়া বোধ হইতেছে। কেমন যেন একটা স্বপ্নময়,-মোহময়, আবেশময় ভাবে আজ স্থাবর জঙ্গম জগৎ অনুপ্ৰাণিত হইয়াছে। আর সেই জগতের নবীন সৌন্দৰ্য্য দেখিতে দেখিতে, জগদ্ধাত্রীরূপিণী সীতাও যেন কেমন আক্ত স্বপ্নময়ী, মােহময়ী, আবেশ্ময়ী হইয়া পড়িয়াছেন। চির সুন্দর রাম, স্বয়ং তঁহাকে একটি একটি করিয়া, অধোবৰ্ত্তিনী সুন্দরী পৃথিবীর অনুপম শোভা দেখাইতেছেন। সেই বনবাস কালে, দুইজনে মিলিয়া, যে স্থানে বসিতেন, যে স্থানে নিদ্ৰা যাইতেন, যে স্থানে সীতার অঙ্কে মস্তক রাখিয়া রাম, এবং কখনো বা রামের অঙ্কে মস্তক রাখিয়া সীতা

